
Eztabaida UNESCO Katedran 
Latinoamerikako erronka 
estrategikoei buruz

UNESCO Katedrak hitzaldi-solasaldi bat 
antolatu zuen martxoaren 11n gai honen 
inguruan: «Los retos estratégicos de América 
Latina para el siglo XXI». Ricardo Barcok, 
Cordoba-Argentinako Unibertsitatekoak, eta 
Cristina de la Cruzek eta Felipe Gómez Isak, 
Deustuko Unibertsitatekoek, parte hartu zuten. 

Deustotechek «Conexiones 
Improbables 2011» delakoan parte 
hartu du, hainbat sektoretako 
profesionalak lotzen dituen 
elkarlaneko ikerketa ekimenean 

DeustoTech da «Conexiones Improbables 
2011»n parte hartu zuen bederatzi 
erakundeetako bat, martxoaren 23an 
komunikabideen aurrean aurkeztu zen 
Eutokia proiektu batean. Parte hartzen 
duen erakundeetako bakoitzak ikerketaren 
arlo batean lan egiten du, DeustoTechen 
kasuan, emakumeen artean IKTen esparruko 
ikerketarako bokazioa sortzeko, baita 
horiei lotutako graduko ingeniaritzako 
bokazioak sortzeko ere. «Conexiones 
Improbables»ek bitarteko lana egiten du, 
arteak, pentsamendua, zientzia, enpresa eta 

gobernantza harremanetan jartzeko. Horrela, 
elkarlaneko eta elkarren arteko sormeneko 
ekimenen komunitate bat sortzen da, 
berrikuntza eta gizarte erantzukizuna goiburu 
dituena. Berrikuntza irekiaren paradigmak 
eta esparruen arteko diziplinen eta pertsona 
desberdinen gurutzaketen oinarriak ditu 
abiaburu. Ustez, ia ezinak diren loturak 
dira, baina posible direnak. Ekimen horrek 
eskaintzen dizkie enpresei, ikerketa zentroei 
eta administrazio publikoei (berdin dio zein 
neurri duen edo zein jarduera esparrutakoa 
den), beste erreferentzia eta metodologia 
batzuk dituzten profesionalak, esaterako: 
artistak eta zientzietatik datozen ikertzaileak.

Mario Sabanen hitzaldia 
Aisiazko Ikaskuntzetan, kabalari 
buruz

200 pertsonak baino gehiagok parte 
hartu zuten, joan den martxoaren 3an, 
Mario Saban Madrileko Unibertsitate 
Complutenseko Filosofiako doktoreak 
eskainitako hitzaldian: «El pensamiento 
místico en el judaismo: La cábala». Ekitaldi 
hori Aisiazko Ikaskuntzen Institutuak 
antolatutako Bidaiatuz ikasi programaren 
barruko «Sefarad, la España judía, Juderías 
de Barcelona, Gerona y Besalú» ikastaroaren 
barruan eskaini zen. 

Europako hainbat Cáritasen 
topaketa, gizartean baztertuta 
dauden haur eta familien 
inguruan

Bilboko Elizbarrutiko Cáritasek antolatu 
zuen, Cáritasen Espainiar Konfederazioaren 
izenean, martxoaren 23tik 25era Europa 
mailako Topaketa Europako hainbat Cáritas 
erakunderen artean, gizartean baztertuta 
dauden ume eta familien inguruan. 
Hizlarien artean zegoen Fernando Vidal, 
Comillaseko Unibertsitateko Familiaren 

Institutuaren zuzendaria. Jorratu zuen gaia 
hauxe izan zen: «La familia, valor seguro 
para una sociedad inclusiva». Topaketari 
amaiera emateko, sormenari buruzko 
jardunaldi bat antolatu zen, hezkuntzarako 
erronka den aldetik. Jardunaldiaren asmoa 
zen sormenaren inguruan sentiberatzea, 
sormenak duen garrantzia azpimarratzea 
eta garatzeko zein tresna dagoen ikustea, 
arlo horretako ikerketa eta esperientziak 
ezagutzea, eta sortzeko edo pentsamendu 
dibergenterako ahalmen handia duten 
umeei eman beharreko arretan sakontzea.

Cáritaseko topaketetako hizlarietako bi

Sugaar taldea sortu da, euskara 
eta euskal kultura sustatzeko

Sugaar Euskal Kultur Mintegia talde berri 
bat da, Deustuko Unibertsitatean euskara 
eta euskal kultura bultzatzeko, taldea 
osatzen duten ikasleen proposamenen 
bidez. Topagunea ere izan nahi du 
Unibertsitateko euskaldun guztientzat. 
Joan den martxoaren 31n izan zen 
eurek antolatutako lehenengo ekimena: 
«Txikitasunaren handitasuna» antzerki 
ekitaldia, euskararen bizitzari buruzko 
metafora bat, gure hizkuntzaz eta 
unibertsitateaz hausnartzeko. 

Euskal Herriko Psikoonkolo-
giako IV. Jardunaldiak, minbizi 
aurreratua duten pertsonen 
eta ingurukoen sufrimendua 
eta ondoez psikikoa aztertzeko 

Euskal Herriko Psikoonkologiako IV. 
Jardunaldiak izan ziren Deustun apirilaren 
14an eta 15ean, minbizi aurreratua duten 
pertsonen eta ingurukoen sufrimenduari 
eta ondoez psikikoari buruz zenbait 
gai aztertzeko. Hizlarien artean, 
psikoonkologoek, sendagileek, erizainek, 
eta gizarte langileek hartu zuten parte, 
Euskal Herrikoek eta kanpokoek. 
Pertsona horiek egunero artatzen 
dituzte minbizia duten gaixoak eta euren 
senideak, eta hainbat ikuspuntu eman 
zituzten gaiaren inguruan. 

Sugaar Taldeko ikasleak

Psikoonkologiako IV. Jardunaldiak Entzungelan 
izan ziren




